
IAITH Y TACSIS | RAGLEN NEWYDD RADIO CYMRU
Cadwyn Cyd yn siarad gyda Jonsey

Roepp gwrandawyr ffyddlon Sain y Gororau, unwaith,
wrth eu bodd efo darlledwr o’r enw Adrian Jones.
BeLLAcH mae gan gynulleidfa Radio Cymru lais newydd
sydd i’'w glywed ar Radio Cymru bob prynhawn, am awr
a hanner bob dydd o’r wythnos. Dyma raglen sydd wedi
gwylltio ambell un, ond -" Radio a chymeriad," yw
disgrifiad Eifion Jones o'i raglen.

Ac wedi ei gyfarfod yn bersonol, mae’n dipyn o gymeriad
adweud y gwir. Mae'n enedigol o Dregarth ger Bangor,
dyn gweddol fychan, reit ifanc, gyda digon o hiwmor a
storiau diddorol.

MaEg’N hawdd iawn ymlacio yn ei gwmni. yn enwedig
wrth iddo sgwrsio yn iaith lafar y stryd. "Targedu'r bobl
gyffredin yw fy néd i ar ddiwedd y diwrnod. Byddaf yn
ceisio apelio at bob oedran yn y gymdeithas."

YMm marn Eifion Jones, er bod y ffyddloniaid yn graig
hanfodol i Radio Cymru byddai’r orsaf yn mynd i'r bedd
heb y gwrandawyr ifanc. Ac mae ganddo hefyd garfan
arall o bobl sy’n bwysig iawn iddo fel cynulleidfa, sef y
dysgwyr Cymraeg.

A dyna pam ei bod yn holl bwysig iddo gadw’r iaith
Gymraeg mor naturiol 4 phosib. "Alla’i ddim dweud fy
mod yn puteinio’r iaith Gymraeg o bell ffordd," meddai.
Y peth sy’n bwysig i Eifion yw ei fod yn cadw ei holl
gynulleidfa yn hapus a chyffyrddus, a chodi rhifau
gwrandawyr Radio Cymru ar yr un pryd.

AR ei raglen ef mae newidiadau mawr Radio Cymru yn
dod i'r amlwg - yn enwedig gyda'r eitem newydd sy'n
cyd - weithredu & Menter a Busnes, lle mae Eifion Jones
yn hysbysebu swyddi newydd mewn busnesau lleol.

YN y math yma o raglen sy’'n cynnwys ‘sgyrsiau ffon,’
cystadlaethau, recordiau Cymraeg a Saesneg. Mae angen
cymeriad cryf iawn, a'i brif amcan meddai ef yw cadw'r
rhaglen i redeg yn llyfn. gan ofalu newid ac addasu yn 6l
y galw. "Rhag ofn i'r rhaglen fynd yn stél ynde."

MAE ei ddiwrnod gwaith yn cychwyn bob bore am 9.00.
Bydd yn dewis ei ganeuon yn ofalus.

MAaE’'N gredwr cryf mewn defnyddio gwahanol artistiaid
gan gofio mai rhaglen ar gyfer y pnawn ydy hi. "Mae'n
bwysig cofio nad yw Cymru yn wahanol i unrhyw wlad
arall.”

Yn 6l Eifion mae bron pob gwlad yn y byd yn gwrando ar
ddisgiau Saesneg. "A beth bynnag, nid oes digon o

artistiaid yn y Gymraeg i gynnal rhaglen awr a hanner
bob diwrnod, heb orfod gwrando ar yr un disgiau drosodd
a throsodd.”

Ym marn Eifion Jones mae yna newidiadau mawr yn mynd
i ddigwydd ymhen deng mlynedd yng Nghymru. Bydd
llawer o orsafoedd bychain yn codi ym mhob cwr o’r wlad.
Ond mae Cymru wedi arfer cael gwasanaeth Radio
proffesiynol, dyna pam bod rhaid ymladd i gadw Radio
Cenedlaethol Cymru yn fyw. Bydd rhaid i’r B.B.C. symud
ymlaen i'r dyfodol fel busnes.

Wepi gweithio am flynyddoedd yn Lloegr a hiraethu llawer
am gael rhaglen ei hun yn yr iaith Gymraeg ar Radio
Cymru, mae breuddwyd Eifion Jones o’r diwedd wedi dod
yn fyw.

Ac fel y mae ef yn dweud *Dim ots os ydych o'r Gogledd
neu'r De, y cymeriad sy’n bwysig mewn rhaglen fel hon.
"Naill ai rydych chi'n fy ngharu i neu, yn fy nghasau i.
Matero farn ynte". Susan LLoyp JoNEs




YpycH chi’n un o'r bobl yna sydd wedi beirniadu’r
llywodraeth erioed, neu ydych chi'n aelod o blaid
wleidyddol, mudiad crefyddol neu undeb llafur? Mewn
dros gant o wledydd dros y byd, byddai pobl fel chi yn
cael eich carcharu, arteithio, neu eich lladd oherwydd y
“troseddau” yma.

Mubiap hawliau dynol yw Amnest Rhyngwladol. Mae
ganddo siarter sydd yn canolbwyntio ar ryddhau
carcharorion cydwybod, sef y rhai hynny sydd wedi cael
eu carcharu oherwydd eu cred, lliw, rhyw, iaith neu
grefydd a chefndir ethnig, heb ddefnyddio trais. Mae'n
nhw yn ceisio sicrhau achos llys cyflym a theg i'r
carcharorion gwleidyddol i gyd. Hefyd mae nhw yn erbyn
ac yn ceisio cael gwared a’r gosb eithaf o farwolaeth, pob
math o artaith, a chosb neu driniaeth anffafriol i
garcharorion. Ond dim ond rhan o’u hymgyrch yw’r siarter
yma.

Hawliau Dynol

MaE Amnest hefyd yn fudiad gwirfoddol sy’n gweithio i
ennill hawliau dynol sylfaenol i bobl. Ond pwy yw Amnest
Rhyngwladol?
“Mae gennym drawsdoriad o bobl, pobl canol oed yn
benodol, ychydig o fyfyrwyr a phobl academaidd. Fe
ddenodd y grwp tipyn o ddiddordeb yn y dechrau, ac mae
gennym grwp ymroddedig iawn, gyda thri deg o aelodau
erbyn hyn.” meddai Rosemary Jones sy’'n gyfrifol am
grwp ymgyrchu ardal Caerfyrddin, ers tua deunaw mis
bellach.
Decxrevopp Amnest Rhyngwladol ym mis Mai 1961, ac
o fewn ychydig fisoedd fe sefydlwyd y gr#wp lleol cyntaf.
Erbyn heddiw mae yna dros dri chant ym Mhrydain, a
bron chwe mil mewn saith deg o wledydd dros y byd.
MAE gan pob grwp ei ddull a’i dechneg gwahanol o ledu’r
neges o hawliau dynol. Dyma’r math o bethau mae grwp
gweithredu Dwyrain Cymru yn ei wneud yn 61 Anne
Dixon ei ysgrifenyddes;
“Wel, rydym yn gwneud popeth gallwch feddwl amdano,
ymgyrch ysgrifennu llythyron, casglu arian. Ond ar hyn o
bryd rydym yn ymgyrchu dros garcharorion cydwybod
yng Ngroeg, a hefyd “ymgyrch Tsiena”. Hefyd mae
gennym golofn yn y Western Telegraph yn ardal Penfro.”
Os oes gennych amser rhydd, digon o egni ac ymroddiad
a dychymyg, beth am ymuno gydag Amnest
Rhyngwladol? Dim ond tua pum deg munud mae'n ei
gymryd i ‘sgrifennu llythyr, cylchredeg deiseb, neu roi
poster i fyny. Ac o fewn awr medrwch gynnal sgwrs ar y
mudiad, labelu tua pum deg o amlenni neu hyd yn oed
ysgwyd tun arian. Mae lle i bawb wneud dipyn o bopeth.
Os ydych am fwy o fanylion am y mudiad neu’r grivp
gweithredu lleol yn eich ardal chi, cysylltwch gyda;

Roseberry Avenue, London. ECIR 4RE.

